
интеграцияни амалга ошириш бўйича педагогик лойиҳалаш, тадқиқотчилик, 
новигаторлик ва моделлаштириш компетенцияларини шакллантириш орқали 
касбий компетентлигини ривожлантириш ҳақида фикрлар баён этилган.

Ҳарбий мутахассисларни тайёрлашда асосий таълим дастури бўйича 
ўқув жараёни керакли бўлган ўқув-услубий материаллар билан таъминланган 
бўлиши лозим. Ўқув-услубий материалларга таълим дастурига кирувчи 
етарлича миқдорда бўлган дарсликлар, ўқув қўлланмалари, ҳарбий фанлар 

ва техниканинг актуал саволлари ҳақида нашрдан чиқарилган монография 
ва ишлар тўплами, касбга оид журналлар, рефератлар, қурол-аслаҳа ва 
ҳарбий техникаларнинг кутубхона кўрсаткичлари, интернет ва бошқа ахборот 
материалларини ўзида жамлаган кутубхона фондлари киради. 

Йўналиш малака талабларига кўра, ҳар бир курсант, ушбу кутубхона 
фонди ва асосий таълим дастурига кирувчи фанлар мазмунига мос келувчи 
маълумотлар, барча фанлар ва машғулот турлари бўйича тавсиялар, шу 
билан биргаликда кўргазмали қўлланмалар, аудио, видео ва мультимедияли 
материаллар базасидан фойдаланишлари мумкин [малака талаблари].

Олий ҳарбий таълим муассасасида қабул қилинган таълим технологиялари, 
курсантларнинг тўлақонли ва сифатли касбий маълумот олишлари, 
телекоомуникация соҳасида, қурол-аслаҳа ва ҳарбий техника бўйича касбий 
жиҳатдан муносиб қилиб тайёрлашни таъминлаши лозим.

Қўмондонлик тактик Ҳарбий ҳаво кучлари (қирувчи, штурмчи, ҳарбий 
транспорт, ўқув авиацияси) таълим йўналиши бўйича битирувчилар-
ўзларининг фундаментал, умумкасбий ва махсус тайёргарликларига асосан 
қуйидаги турдаги касбий фаолиятларини амалга оширишлари мумкин:

қўмондонлик: учувчи, катта учувчи, авиация звеноси командири, авиация 
эскадириляси командири ўринбосари, эскадриля командири ва унга тенг 
лавозимлар;

қўмондонлик штаб лавозимларида: бўлинмаларда штаб бошлиғи 
лавозимларидаги ҳарбий хизмат ва унга тенг бўлган лавозимларда;

ўқув-тарбиявий лавозимларда: ҳарбий-таълим муассасаларида авиация 
звена командиридан бошлаб, эскадриля командиригача бўлган лавозимларда 
[малака талаб]. 

“Қўмондонлик тактик Ҳарбий ҳаво кучлари (қирувчи, штурмчи, ҳарбий 
транспорт, ўқув авиацияси) таълим йўналиши” бўйича мутахассис тайёрлаш 
жараёнида қуйидаги педогогик технологиялар ва таълим услубларидан 
фойдаланиш мақсадга мувофиқдир:

 тўлиқ ўзлаштириш;
 тенглик дифференцияси;
 модулли таълим;
 муоммоли-модулли таълими;
 дастурлаштирилган таълим;
 ривожлантирувчи таълим;
 шахсга-йўналтирилган таълим;
 техник ижод ва бошқалар.
Умуман олганда фанлараро интеграция асосида бўлажак учувчи-

муҳандисларни кабий компетентлигини ривожлантиришда ўқув режага 
мувофиқ горизонтал ва вертикал интеграцияни келтириб ўтамиз. (2-расм.)

 

 
2-расм. Фанлараро горизонтал интеграция 

 
3-расм. Фанлараро циркуляцион интеграция 

Фанлараро горизонтал ва циркуляцион интеграцияни амалга оширишдан 
асосий мақсад курсантларни педагогик, лойиҳалаш, тадқиқотчилик, 
новигаторлик ва моделлаштириш компетенцияларини шакллантириш орқали 
касбий компетентлигини ривожлантиришдан иборат.

Ҳарбий билим юртида ўқув режада танлаб олинган бешта фанга қуйидаги 
талаблар қўйилган (курсантлар билиши лозим):

Ҳарбий педагогика: Гуруҳ, взвод (курс)га командирлик қилишга 
ҳамда шахсий намунаси билан қўл остидагиларни ўқув-жанговар, хизмат 
вазифаларини бажариш сари йўналтиришга лаёқатли, шунингдек, тарбиявий 
ишларни юқори савияда ташкиллаштириш ва ўтказишга, бўлинмаларда соғлом 
маънавий-ахлоқий муҳитни шакллантиришга, мустаҳкам ҳарбий интизом ва 
ҳуқуқ-тартиботни таъминлашга қодир, Ватанга, Ҳарбий Қасамёдга садоқатли 
офицерларни тайёрлаш ҳамда уларда юксак маънавий-ахлоқий, руҳий ва 
лидерлик сифатларини, кенг дунёқарашни, юксак интеллектуал салоҳиятни 
шакллантириш, мамлакатимизда амалга оширилаётган ислоҳотларни, дунёда 
ва Марказий Осиёдаги ҳарбий-сиёсий вазиятни тўғри таҳлил қила олиш. 

Физика: табиатдаги ҳолатлар ва уларнинг вақт ўтиши билан ўзгариши 
тўғрисида; физик ўзгармаслар тўғрисида; физиканинг турли хил бўлимларида 
ўлчовлар ва уларнинг ўзига хос хусусиятлари тўғрисида; табиатшуносликдаги 
муҳим кашфиётлар ва уларни ҳарбий соҳада қўллаш истиқболлари.

Материаллар қаршилиги: электр майдони, ўзгармас ва ўзгарувчан 
токлардаги электр занжирлари, шу билан биргаликда электр ўлчаш 
приборлари, ўзгармас ва ўзгарувчан токлардаги электр машиналари 
тўғрисида; электроника асослари, радиоэлектрон схемадаги элементлар,шу 
билан биргаликда ярим ўтказгичли приборлар, электрон тўғрилагичлар ва 
уларнинг турлари тўғрисида.

Ҳаво навигацияси: авиация карталари; учиш аппаратларининг йўналиши 
(курси), тезлиги, баланлигини ўлчаш усуллари ва методлари; радинавигацион 
воситалар ва тизимлар; қўниш учун кириш усуллари; ҳаводаги ва ердаги 
нишонга ҳужум қилиш усуллари; авиация ишғол қилиш воситаларини 
самарали қўллаш бўйича ҳисоблаш методикаси.

Моделлаштириш ва симуляция: оддий ва мураккаб кўринишларда парвозни 
амалга ошириш фигураларини моделлаштириш; учиш аппаратларининг курси 
(йўналиши), тезлиги ва баландлигини аниқлаш бўйича; белгиланган вақтда 
нишонга чиқиш манёврларини амалга ошириш; парвозни амалга ошириш 
бўйича дастурий ҳужжатларни юргизиш.

 Ҳаво новигацияси ихтисослик фанини ўқитишда фан мавзулариаро 
гризонтал ва циркуляцион интеграция 3-расмда келтирилган.

 

 

3-расм. Ҳаво навигацияси фанини ўқитишда фан мавзулариаро интеграция
Ҳаво навигацияси ихтисослик фани ҳисобланиб, ушбу фанни кетириб 

ўтилган тўртта фан билан вертикал интеграциялашни амалга оширамиз (4-
расм).

КАСБИЙ КОМПЕТЕНТЛИ ҲАРБИЙ УЧУВЧИ 

4-расм. Фанлараро вертикал интеграция
Xулоса қилиб айтганда, замонавий шароитда касбий вазифаларни 

бажариш учун зарур ва етарли бўлган махсус мажмуавий кўникмаларини 
ривожлантиришнинг энг долзарб муаммоларини ҳал этишда фанлар 
аро интегратив ёндашув ўз ўрнига эга бўлиб яни бу ёндашув орқали 
бўлажак учувчи-муҳандисларнинг навигаторлик касбий компетентлигини 
ривожлантиришни умумкасбий, ихтисослик ва махсус фанларни фанлараро 
интеграцион ўқитиш ҳамда тренаж тайёргарлик жараёнини билан интеграция 
қилиш орқали амалга оширилади. 

